
Il - ARABAKO LURRALDE
HISTORIKOKO TOKI ADMINISTRAZIOA

VITORIA-GASTEIZKO UDALA

HIRI EREDUAREN, HIRIGINTZAREN, ETXEBIZITZAREN,
GARBIKETAREN ETA INGURUMENAREN SAILA
Zerbitzu Juridiko Administratiboa

Vitoria-Gasteizko etxebizitzak eta bizitegi-eraikinak birgaitzeko laguntzak emateko deialdiaren
hamazazpigarren ebazpena (2024-2025 ekitaldiak)

Hauxe erabaki zuenTokiko Gobernu Batzarrak 2026ko irailaren 18an egindako ohiko bilkuran:

Lehena.- |. Eranskinean zerrendatutako eskatzaileei dirulaguntza bat ematea onartzea —es-
katzaile bakoitzarentzat adierazitako zenbatekoa—, baldintza hauen arabera:

1.1 Diruz laguntzekoak diren jarduketak gauzatzea eta justifikatzea, deialdiaren 10. atalean
xedatutakoaren arabera.

1.2 Deialdiaren 12. eta 13. ataletan adierazitako betebeharrak betetzea.

Bigarrena.- Onartutako laguntzen ordainketa baimentzea, dagokion ebazpenaren bidez,
behin betiko emakida formalizatzen denean, deialdiaren 9.5 artikuluan xedatutakoaren arabera.

Halaber, deialdiaren 11. artikuluan xedatutakoaren ildotik, salbuespenez, onuradunak es-
katzen badu, lanen munta dela eta komenigarria bada, eta aurreikusitako lanaren ehuneko 20
baino gehiago gauzatu bada, Tokiko Gobernu Batzarrak berariaz erabaki dezake laguntza zuze-
nean kontratistari ordaintzea, benetan egindako lanaren ziurtagiria aurkezturik eta aldez aurretik
egiaztatu delarik, lanaren aurrekontu osoaren aldean erabakitako laguntzaren portzentaje be-
rean. Edonola ere, eskatzaileak errealitatearekin bat datozen obra finantzatzeko plan bat eta
ordainketa-egutegi bat aurkeztu beharko ditu.

Hirugarrena.- 13.161,70 euro gaitzea, 0410-1513-73310 kodeko konpromiso-kredituaren
kargura (“21 Zabalguneari, etxebizitzak eta bizitegi-eraikinak birgaitzeko” izenekoa), erabaki
honen |. Eranskinean zerrendatutako zenbatekoen arabera. Sozietate horrek laguntza horien
zenbatekoa jasoko du, eta onuradunei ordainduko, deialdiaren 9., 10. eta 11. artikuluetan xeda-
tutako prozedurari jarraiki.

Laugarrena.- Erabaki hau Vitoria-Gasteizko Udaleko Ogasun Sailari jakinaraztea, aipatutako
Hirugarren puntuan ezarritakoa betetzeko beharrezko jarduketak egiteko.

Bosgarrena.- Ebazpena udalaren webgunean eta ALHAONn argitaratzea, eta ohartaraztea
ezen haren kontra, administrazio-bidea agortzen baitu, zuzenean aurkez daitekeela administra-
zioarekiko auzi-errekurtsoa Vitoria-Gasteizko Administrazioarekiko Auzietarako Epaitegietan, bi
hilabeteko epean, argitaratzen den egunaren biharamunetik.

Nolanahi ere, aldez aurretik aukerako berraztertze-errekurtsoa aurkez daiteke erabakia hartu
duen organoaren aurrean, hilabeteko epean, jakinarazi edo argitaratzen den egunaren biha-
ramunetik —kasu horretan, ezingo da administrazioarekiko auzi-errekurtsorik aurkeztu hori
berariaz edo ustez ebatzi arte—. Ondoren, ebazpen espresua ematen bada, bi hilabeteko epea
izango da administrazioarekiko auzi-errekurtsoa aurkezteko, egintza jakinarazi edo argitaratzen

den egunaren biharamunetik kontatuta; bestela, edozein unetan aurkeztu ahalko da, berariazko
araudiaren arabera administrazioaren isiltasunaren ondorioak sortzen diren egunaren bihara-
munetik aurrera.

Vitoria-Gasteizen, 2026ko urriaren 6an

Alkate-lehendakaria
MAIDER ETXEBARRIA GARCIA

NAN LAGUNTZA

16195807N 2.120,68 €
116892582 3.062,55 €
HO01115195 500,00 €
70230117P 291,23 €
H01250901 500,00 €
16297004D 3.34362¢€
44680236E 334362 €

13.161,70 €

